
 

 

Imermik qalaartitsinissamut ilitsersuut 
Imermik qalaartitsineq paasineqassaaq tassaasoq 100 gradenut qalatsitsineq ("qalaartitsineq) minutsini 2-

ni. 

Unnaavik innaallagissamoortoq atorneqarpat imeq 2-riarlugu qalatsinneqassaaq minutsit 2-nit – 5-inut 

akunneqartumik. 

Kaffiliuutit atorneqarsinnaanngillat taakkunani imeq qalaartanngimmat. 

 
 

 
Siunertaq 

 

 
Oqaaseqaatit / nassuiaatit 

Imeq imerneqartussaq Imeq qalassimasoq nillorsagaq taamaallaat imeqqusaavoq. 

 

 
Kaffiliuutit aamma 

tiiliuutit 

 

 
Taakku qaqutiguinnaq 100o C minutsini 2-ni angusarpaat. 

Taamaattumik imeq kissartoq maskiinanit taakkuninngaanneersoq 

atorneqarsinnaanngilaq. 

 

 

 
Nerisassiorneq 

 

 
Imeq mingutsinneqarsimasoq taamaallaat naatsianik, spaghettinik 

assigisaannillu iganermut atorneqarsinnaavoq. 

 

 
Salat-inik assigisaannillu 

errortuineq 

 

 
Imeq mingutsinneqarsimasoq naatsitanut ooqqaartinnagit 

nerineqartussanut atorneqaqqusaanngilaq. Tamatumunnga 

taarsiullugu imeq qalatsinneqarsimasoq nillorsigaq atorlugu 

errortuisoqassaaq. 

 

 
Inuttut eqqiluisaarneq 

 

 
Imeq kuutsitsivigaluni aamma ikilluni uffarnermut 

atorneqarsinnaavoq, kisianni malugalugu meeqqat imeq 

imertussaanngimmassuk. 

Nerisassiunnginnermi assaat asannerannut imeq qalassimasoq 

nillorsigaq atorneqassaaq. 



 

 
 

 
Kigutigissarneq 

 

 
Imeq mingutsinneqarsimasoq kigutigissarnermi atoqqusaanngilaq. 

Imeq qalassimasoq nillorsigaq atorneqarsinnaavoq. 

Kigutaasat assigisaallu imermut qalassimasumut nillorsikkamut 

kinillugit salinneqarsinnaapput. 

 
Erruineq 

 

 
Imeq imerneqartussaq mingutsinneqarsimasoq assammik 

erruinermut atorneqarnissaa naleqqutinngilaq, tassa assaat 

imaluunniit tigummisimasat aqqutigalugit tunillaasoqarsinnaammat 

(toqqaannanngikkaluamik tunillaanneq). 

Maskiinat erruissutit naggataatigut errortuigaangamik minnerpaamik 

60o C-imik kissassuseqalertartut atorneqarsinnaapput. 

 

 
Atisanik errorsineq 

 

 
Ullut kingulliit ingerlanerini erngup pitsaassusiata pitsanngornerata 

kingorna, nalinginnaasumik errorsisoqarsinnaavoq kissassutsimik 

immikkut piumasaqaateqanngitsumik. Atisat panerluareernikut 

arlaatigut qanorluunniit tunillaassinnaassanngillat. 

 
Atisanik masattunik passussereernermi (manisinerup imaluunniit 

panersiivimmut nuussinerup) kingorna inassutigineqarpoq assaat 

sprittimik salinnissaat imaluunniit imermik mingoqanngitsumik 

errortornissaat. 

 

 
Imerterineq 

 

 
Naatitat ooqqaarnagit nerisassat imermik mingutsinneqarsimasumik 

imerterneqassanngillat imaluunniit errortorneqassanngillat. 

